
LAB eta CGTk elkarretaratzea egin dute Parisen

LAB eta CGT sindikatuek deiturik, 400 pertsona
inguruk elkarretaratzea burutu zuten atzo Pari-
sen, Usinor, Arbed eta Aceraliak iragarritako bat-
egitearen aurrean, langileen baldintzak errespeta
ditzatela aldarrikatzeko. Mobilizazioaren ostean,
bilera izan zuten Usinor enpresako zuzendaritza-
rekin. Bilerara CGTko 6 kide eta LABeko beste

lau ordezkari joan ziren, Angel Mateos metaleko
idazkaria horien artean. Zuzendaritzak adierazi
zien ez zutela zertan beldurturik, fusioak enple-
guan ez duelako eraginik izango eta, Bruselaren
erantzunaren zain, prozesua geldiezina zela.
Hala ere, Mateosek argitu zuenez, sindikatuak fi-
dagaitz azaltzen dira bat-egitearen aurrean.

LAN GATAZKA. Bi aldeak arratsaldean egin bileran ez zuten akordiorik lortu

Patronalarekin izan hilerak porrot egin duenez,
autobus garraiolarien grebak jarraitu egiten du

Irene Arrizurieta | IRUNEA

Nafarroako autobus garraiola-
riek laugarren greba eguna dute
gaur, atzo arratsaldean, patro-
nalarekin egindako bileran ez
zelako akordiorik lortu. Sindi-
katuen aburuz, enpresarien
proposamena «tamalgarria»
izan zen.

Nafarroako Garraiolarien En-
presa Elkarteak (ANET) eta
UGT, CCOO, ELA eta LAB sin-
dikatuek atzo arratsaldean
egindako bilerak ez zuen lortu
Foru Erkidegoko garraiolarien
eta patronalaren arteko aldeak
saihestea. Arratsalde osoan lu-
zatu zen bileran, patronalak

mahaian jarritako lan hitzar-
men proposamena «penaga-
rria» zela adierazi zuen, hitzor-
duaren ondoren, Luis Aristu,
ELAko ordezkariak. Enpresa-
riek deituta joan ziren bilerara
langileen ordezkariak. Sindika-
tuen ustez, patronalak «greba-
ren benetako arrazoiak ulertu
gabe jarraitzen du.

Funtsik gabeko eskaintza

Patronalak egindako lan es-
kaintzan, autobus gidarientzat
2.700 pezetako plusa proposatu
zuen. Sindikatuek ez zuten gaia
eztabaidatu nahi izan, uste du-
telako enpresariek ez dutela
ikusi nahi «benetako arazoan.

Aristuk ohartarazi zien langi-
leek soldata igoera lineala eta
lan ordutegia murriztea eska-
tzen dutela. Langileek eskatzen
duten 30.000 pezetako soldata
igoeraz ez zuten hitz egin nahi
izan enpresariek, ezta ordute-
giaz ere. Alorrean lanean dihar-
duten 600 autobus gidariek lan
ordutegia murrizteko eskatu
dute, maiz, egunean 12 orduz
aritzen direlako beharrean.

Sindikatuen esanetan, «egoe-
ra bilera aurrekoa da», eta gaur
grebak jarraituko du. Bileran bi
aldeak hitz egindakoaren berri
Irufieko autobus geltokian egi-
nen den 12:00etako batzarrean
emanen zaie langileei, gaur.

BURTSA. [nditexen burtsaratzeak berotu zuen atzoko giroa merkatuan

Moda modako Everest

J.B.Andueza l

Vallejo eta Oiartzabal Evereste-
tik bueltan zirela, Galiziako In-
ditex arropa eta moda enpresak
kotizazioaren gailurra jo zuen.
Inbertsiogile txikiei 14,7 euro-
tan saldutako akzioek, egun ba-
karrean %22 pasa irabazi zuten,
18 euroan itxi baitzuen akzioak.
Garaiera gaitzik ez zuen jasan

eta 80 milioi akzio eskuz aldatu
ziren atzo. Ibex-35era bidean
izan liteke Zara arropa katearen
jabea. Bestela, ezin esan egun
ona izan zenik. Negoziazioa
1.100 milioi euro baino ez zen,
INSEEk Frantziako KPI1%1,8ra
igo dela jakinarazi zuen eta Ale-
maniako BPG %1,6 baino ez da
hazi aurtengo lehen hiruhileko-
an. Berri onik ez euroarentzat.

DATUA

Frantziako EdF argindar
enpresak Italiako Montedi-
son taldearen %20 berega-
natu du. Frantzian duen ba-
besa etaindarrabaliatuz, He-
xagonotik kanpo inbertsioak
egiten ari da eta horrek erre-
zeloa piztu du. Italiako talde-
ak aseguruak, argindarra, in-
geniaritza... jorratzen ditu.

Elkarkidetzak %3,7ko
errentagarritasuna
lortu zuen iaz

Elkarkidetza aurreikuspen
sozialerako erakundeak
%3,7ko errentagarritasuna
lortu zuen iazko urtean. Jon
Zabaliak, erakundeko pre-
sidenteak, emaitza onaizan
dela dio, «kontutan izaten
badugu antzeko beste era-
kunde batzuk galerak izan
zituztela». Antzeko beste
erakundeekin lanean ari da,
zaharren egoitzak eraiki-
tzeko. Irunen bat irekitze-
koak dira urtarrilean.

bulego berri irekiko dituzte.

Patronalak, CCOOK eta
UGTk hilera bat eskatu
dute Espainiako Lan
ministroarekin

UGT eta CCOO sindika-
tuek eta patronalak bilera
bat egiteko eskatu diote Es-
painiako Lan ministroari,
negoziazio kolektiboaren
gaineko gaiak zehazteko. Bi
aldeak bat datoz negozia-
zioak 1997ko akordioan
izan behar duela oinarria.
Candido Mendez UGTko
idazkariak datorren astean
hasi nahi ditu negoziazioak.

Bilhoko 2000 indizea

Azken indizea

Gipuzkoako Lan Ikuskaritzak garhitzaileen
grebarekiko duen jarrera salatu dute sindikatuek

ELA, ESK, LAB, UGT eta CCOO sindikatuek Gipuzkoako Lan
Ikuskaritzak garbitzaileak egiten ari diren grebarekiko duen
jarrera salatu dute. Sindikatuek diotenez, enpresak langile be-
rriak kontratatzen ari dira grebari aurre egiteko. Grebalariek
behin eta berriz salatu dute hau, baina Lan Ikuskaritzak en-
tzungor egin die. Sindikatuek diotenez, honen bidez Lan Ikus-
karitza enpresarien alde lerrokatu da, eta hargatik bere kon-
trako salaketa bat jartzea pentsatzen ari dira.

Deutsche Bankek datozen host urteotan 30.000
bhezero lortu nahi ditu Euskal Autonomia Erkidegoan

Deutsche Bank banku alemaniarrak datozen bost urteotan
30.000 bezero lortu nahi ditu EAEn. Merkatuaren %6a supo-
satuko luke horrek, eta horretarako 25 bulego eta 50 finantza
agente berri jarriko ditu. Aurrerapauso handia da, gaur egun
seibulego eta bi agente independente besterik ez dituela kon-
tutan hartuz gero. Espainian ere zabaldu nahi dute, eta 750

Euskaltelek ia 3.000
milioitan handituko du
here fondoa

Euskalteleko akziodunen
batzar orokorrak bere fon-
doan 2.994 milioi pezeta
gehiago sartzea erabaki du.
Erabakia akziodun guztiek
hartu dute, eta dirua duten
partehartzearen arabera ja-
rriko dute. Azken sei hilabe-
teetan 15.473 milioi peze-
tatan handitu dute fondoa,
eta oraingoekin jada 46.000
milioikoa izango du. Hone-
la, inbertsioekin aurrera ja-
rraitu ahal izango dute.

Irizar autobus
enpresaren salmentak
%22 igo dira aurtengo
lehen hiruhilekoan

Irizar enpresak %22ko igo-
era izan du salmentetan
aurtengo lehen hiruhileko-
an. Horrek 14.620 milioi pe-
zetako etekinak eman diz-
kio, iaz baino 3.000 milioi
gehiago. Ekialde Hurbileko
gatazkak kalte egin badio
ere, munduan gorantza
egin dute: Mexikoko ada-
rrak %100 baino hazkunde
handiagoaizan du.

Beste indizeak

Aurreka indizea

Diferentzia
New York (Dow Jones)* 1116315 (-%0,84)

